
CONVENIO DE COOPERACION EDUCATIVA ENTRE A CONSELLERIA DE CULTURA,
EDUCACION E ORDENACION UNIVERSITARIA DA XUNTA DE GALICIA E A FUNDACION
MENELA

En Santiago de Compostela, a 13 de xufio de dous mil dezaseis

REUNIDOS

Dunha parte, don ROMAN RODRIGUEZ GONZzALEZ, conselleiro de Cultura, Educacién e
Ordenacidén Universitaria da Xunta de Galicia, segundo o disposto no Decreto 15/2015, do
9 de febreiro, polo que se nomea conselleiro de Cultura, Educacion e Ordenacién
Universitaria a Romdan Rodriguez Gonzalez, de conformidade coas atribucidns conferidas
no artigo 34 da Lei 1/1983, do 22 de febreiro, de normas reguladoras da Xunta e da sua
Presidencia e nos Decretos 129/2015, do 8 de outubro, polo que se fixa a estrutura
organica das consellerias da Xunta de Galicia e 4/2013, do 10 de xaneiro, polo que se
establece a estrutura orgdnica da Conselleria de Cultura, Educacién e Ordenacidn
Universitaria.

Da outra, don CIPRIANO Luis JIMENEZ CASAS, director xeral e representante legal da Fundacién
Menela, segundo acordo do seu Padroado de data 13 de decembro de 2008, con CIF G-
36685964 e domicilio social en Vigo, ria Marqués de Alcedo, 19; inscrita no Rexistro Unico
de Entidades Prestadoras de Servizos Sociais co nimero E-0214.

EXPONEN

1. Que a Conselleria de Cultura, Educacién e Ordenacién Universitaria é o departamento
da Xunta de Galicia ao que lle corresponden as competencias e funcidons en materia de
planificacién, regulacion e administracién do ensino regrado en toda a sua extensién,
niveis, graos, modalidades e especialidades, tal e como establece o Decreto 4/2013, do 10
de xaneiro, polo que se establece a estrutura organica da Conselleria de Cultura,
Educacion e Ordenacidén Universitaria.

Que a Conselleria de Cultura, Educacidon e Ordenacién Universitaria considera como un
dos piares fundamentais dun sistema educativo de calidade a atencién a diversidade do
alumnado, o que esixe unha accion educativa integral que dea resposta axeitada as

necesidades especificas de apoio educativo, sendo necesario, para este fin, contar con
toda a comunidade educativa asi como coas entidades, asociacidns ou entidades sen
animo de lucro que adiquen os seus esforzos a esta finalidade.

Neste sentido, tanto na normativa educativa estatal, impulsada pola Lei organica 8/2013,
do 9 de decembro, para a mellora da calidade educativa, como no desenvolvemento
curricular estatal e da Comunidade Auténoma de Galicia, faise explicita a atencién ao
alumnado con necesidade especifica de apoio educativo, entre o que se situa o alumnado
con trastorno do espectro do autismo.

2. Que a Fundacion Menela é unha entidade privada de iniciativa social sen danimo de
lucro, declarada pola Xunta de Galicia como Benéfico-asistencial e de Interese Galego
(Orde do 11 e 12 de maio de 1989, respectivamente) que ten como misidn contribuir a
mellorar a calidade de vida das persoas con Trastorno do Espectro do Autismo e defender
a sua dignidade como cidadans, dando resposta as suas necesidades especificas ao longo
do seu ciclo vital.

Que entre os fins da Fundacién Menela figuran fomentar e prestar todo tipo de axudas ao
Estudo, Investigacién, Promocién e Asistencia, nos aspectos legais, econdmicos, sociais,
culturais, sanitarios, laborais, de rehabilitacion e integracién e calquera outro de
semellante natureza, as persoas que sufran enfermidade, ou marxinacién social, mas
especialmente aos enfermos ou deficientes mentais, persoas con discapacidade, psiquicos
ou fisicos, autistas, psicéticos y con outros trastornos afins, procurando desta xeito
mellorar a sla calidade de vida, desenvolvemento humano, mellora do seu entorno
familiar e social, e fomentar acciéns cara a atencién destas persoas por calquera
institucion ou organismo publico ou privado.

3. Que a Lei organica 2/2006, do 3 de maio, de educacion, na redaccidn dada ao seu titulo
Il pola Lei organica 8/2013, do 9 de decembro, para a mellora da calidade educativa,
recofiece que “as administracions educativas dispordn os medios necesarios para que
todo o alumnado alcance o maximo desenvolvemento persoal, intelectual, social e
emocional”, e, para iso, deberdn asegurar os recursos necesarios para que o alumnado
gue requira unha atencidon educativa diferente 4 ordinaria poida alcanzar o mdaximo
desenvolvemento posible das sias capacidades.

4. Que o Decreto 229/2011, do 7 de decembro, polo que se regula a atencién &
diversidade do alumnado dos centros docentes da Comunidade Auténoma de Galicia nos
gue se imparten as ensinanzas establecidas na Lei organica 2/2006, do 3 de maio, de
educacién, dispén que o alumnado con necesidade especifica de apoio educativo pode
requirir “apoios ou provisidns educativas diferentes as ordinarias e que a conselleria con
competencias en materia de educacidon promovera a colaboracidon entre as distintas
administraciéns, entidades, asociacions e outras organizaciéns sen animo de lucro e con

atribuciéns na prevencién, deteccién temperd e intervencion educativa co alumnado,
establecendo protocolos comuins de actuacién e favorecendo o intercambio de
informacidn e a difusidn de boas practicas”.

En atencidn a estas consideracions, as duas institucidons tefien a vontade de sumar os
esforzos que realizan no campo da atencién educativa ao alumnado con Trastorno do
Espectro do Autismo ou calquera outra sindrome ou trastorno relacionado co TEA, asi
como da formacion do profesorado e do asesoramento e atencion as familias dese
alumnado.

En consecuencia, a Conselleria de Cultura, Educacion e Ordenacion Universitaria e a
Fundacién Menela acordan subscribir este convenio conforme as seguintes

CLAUSULAS
Primeira. Obxecto do convenio

O convenio ten por obxecto establecer as condicidns da colaboracién entre a Conselleria
de Cultura, Educacion e Ordenacion Universitaria e a Fundacion Menela, nas accidons e
actividades dirixidas & mellora da atencién educativa ao alumnado con Trastorno do
Espectro do Autismo ou calquera outra sindrome ou trastorno relacionado co TEA.

Segunda. Persoas beneficiarias

As persoas beneficiarias da colaboracién prevista neste convenio serdn o alumnado con
Trastorno do Espectro do Autismo ou calquera outra sindrome ou trastorno relacionado
co TEA e que recibe apoio da Fundacién Menela, de todas as etapas e niveis regulados
pola Lei organica 2/2006, do 3 de maio, de educacion, escolarizado nos centros docentes
dependentes da Conselleria de Cultura, Educacién e Ordenacién Universitaria, asi como o
profesorado e as familias dese alumnado.

Terceira. Desenvolvemento da colaboracion

1. A Conselleria de Cultura, Educacion e Ordenacién Universitaria promoverda na formacién
permanente do profesorado, que desenvolve por medio das estruturas de formacién e nas
distintas modalidades formativas, a colaboracion da Fundacién Menela nas accions
relativas @ atencion & diversidade e & formacién do profesorado que atende a alumnado
con Trastorno do Espectro do Autismo ou calquera outra sindrome ou trastorno
relacionado co TEA.

2. A Conselleria de Cultura, Educacion e Ordenacion Universitaria e a Fundacion Menela
colaboraran na sensibilizacidn e na difusion de materiais e documentos que permitan un
maior cofiecemento das circunstancias especificas asociadas ao alumnado con Trastorno
do Espectro do Autismo ou calquera outra sindrome ou trastorno relacionado co TEA.

3. A Conselleria de Cultura, Educaciéon e Ordenacion Universitaria facilitara a colaboracion
do persoal profesional da Fundacién Menela nos centros docentes dependentes da
Conselleria de Cultura, Educacion e Ordenaciéon Universitaria que conten con alumnado
con Trastorno do Espectro do Autismo ou calquera outra sindrome ou trastorno
relacionado co TEA.

A solicitude de colaboracién do persoal profesional da Fundacién Menela debe realizarse
por parte do centro docente e as lifias xerais desa colaboracién poderan ser:

a) Asesoramento na atencion educativa ao alumnado con Trastorno do Espectro do
Autismo ou calquera outra sindrome ou trastorno relacionado co TEA escolarizado nos
centros docentes dependentes da Conselleria de Cultura, Educacién e Ordenacién
Universitaria, asi como aos centros que escolaricen este alumnado, ao seu profesorado e
as suas familias. A colaboracion da Fundacién Menela na atencién ao alumnado con
Trastorno do Espectro do Autismo ou calquera outra sindrome ou trastorno relacionado
co TEA, no marco que se estableza entre o centro docente e o persoal profesional da
Fundacién Menela, podera contemplar tanto actuacions de caracter preventivo como
actuacions concretas co alumnado con Trastorno do Espectro do Autismo ou calquera
outra sindrome ou trastorno relacionado co TEA, co seu profesorado e coas suas familias.

b) Colaboracién na orientacidén sobre metodoloxias axeitadas a intervencion educativa do
alumnado con Trastorno do Espectro do Autismo ou calquera outra sindrome ou trastorno
relacionado co TEA, sobre a sua avaliacion e sobre as adaptacidns curriculares que se
estimen necesarias.

¢) Informacion e formacién naqueles aspectos que o persoal dos centros docentes requira
en relacion co tratamento do alumnado con Trastorno do Espectro do Autismo ou
calquera outra sindrome ou trastorno relacionado co TEA.

Cuarta. Colaboracion do persoal da Fundacién Menela nos centros docentes

1. Tendo en conta os termos xerais referidos na clausula anterior e o principio de
autonomia pedagdxica, organizativa e de xestion dos centros docentes, o director ou a
directora de cada centro, o persoal especialista da Fundacién Menela e as familias do
alumnado con Trastorno do Espectro do Autismo ou calquera outra sindrome ou trastorno
relacionado co TEA estableceran os termos concretos desa colaboracion. Eses termos
deben formar parte das medidas de atencién & diversidade previstas no Plan Xeral de

Atencion & Diversidade, das normas de organizacion e funcionamento e/ou das
correspondentes programacidns xerais anuais de cada centro.

2. O profesorado titor ou, se é o caso, profesorado designado pola direcciéon do centro
serd o responsable de coordinar as posibles actuacidns concretas das persoas especialistas
da Fundaciéon Menela en cada un dos casos e de manter informada a cada unha das
familias.

3. As actuacions do persoal especialista da Fundacion Menela nos centros docentes
entenderase dentro do principio de colaboracién entre todas as persoas que atenden a un
mesmo alumno ou alumna e coa finalidade de facilitarlle unha atencion educativa
inclusiva e axustada a sUa particular forma de ser e de aprender. Este persoal debera
reunir a formacidon profesional e técnica adecuada que se require para atender o
alumnado con Trastorno do Espectro do Autismo ou calquera outra sindrome ou trastorno
relacionado co TEA; ter cumprida a obriga imposta polo artigo 13.5 da Lei organica
1/1996, do 15 de xaneiro, de proteccion xuridica do menor (LOPXM), introducido pola Lei
26/2015, do 28 de xullo, de modificacion do sistema de proteccion & infancia e a
adolescencia; ter regularizada a suUa situacién laboral coa Fundacion Menela e respectar
os principios de autonomia organizativa de cada centro docente, asi como o seu proxecto
educativo.

Quinta. Relacions laborais

A subscricidon deste convenio non implica relacién laboral contractual ou de calquera
outro tipo entre o persoal da Fundacién Menela e a Xunta de Galicia, de tal modo que non
se lle poderd esixir ningunha responsabilidade, nin directa, nin indirecta, nin subsidiaria,
polos actos ou feitos ocorridos durante a execucidén das actuacidéns e/ou a vixencia deste
convenio.

Sexta. Comision de sequimento

1. Para a coordinacién e desenvolvemento deste convenio constituirase unha comisién
mixta, formada por catro persoas. Cada unha das partes designara duas, correspondendo
a presidencia e a secretaria da comisién as persoas representantes da Conselleria de
Cultura, Educacién e Ordenacidn Universitaria.

2. A comisién reunirase, con cardcter ordinario, unha vez cada curso escolar. A reunién
tera lugar no primeiro trimestre do curso, logo da convocatoria realizada pola presidencia
da comision.

3. Correspdéndenlle & comisidn mixta as seguintes atribuciéns:

a) Velar polo adecuado desenvolvemento do convenio e resolver calquera dubida que se
xere respecto del, sen prexuizo do establecido na lexislacidn correspondente.

b) Analizar o funcionamento desta colaboracion e realizar, de ser o caso, propostas de
mellora.

c) Elaborar un informe anual sobre o funcionamento do convenio.
Sétima. Avaliacion dos procesos de colaboracion

1. A avaliacién dos procesos de colaboraciéon establecidos entre cada un dos centros
docentes e o persoal da Fundacién Menela desefarase por parte da comisidon mixta e nela
recollerase informacioén facilitada polo propio centro docente e polo persoal da Fundacién
Menela.

2. Na reunién ordinaria da comisidn mixta posterior ao remate de cada curso escolar
analizarase a informacion recollida no curso anterior e elaborarase un informe ao
respecto.

Oitava. Interpretacion do convenio

As dubidas que puidesen xurdir en relacidn coa interpretacion das cldusulas deste
convenio, que ten cardcter administrativo, seran resoltas pola comisiéon mixta. En caso de
discrepancias, a sua interpretacion, cumprimento e execucidn correspondera aos tribunais
contencioso-administrativos, tralo esgotamento da via administrativa.

Novena. Proteccion de datos e confidencialidade

1. Ambas as partes comprométense a cumprir as obrigas que se derivan da Lei organica
15/1999, do 13 de decembro, de proteccién de datos de caracter persoal, e demais
normativa en vigor.

2. No caso de que durante o desenvolvemento deste convenio se puxese de manifesto a
necesidade de proceder entre os asinantes a unha cesién ou comunicacién de datos de
cardacter persoal incluidos nos seus respectivos ficheiros, farase de acordo co previsto no
Real Decreto 1720/2007, do 21 de decembro, polo que se aproba o Regulamento de
desenvolvemento da Lei organica 15/1999, do 13 de decembro, de proteccidn de datos de
caracter persoal, asi como na propia Lei 15/1999.

Décima. Transparencia

As partes asinantes deberdn cumprir coas obrigas derivadas da entrada en vigor da Lei
1/2016, do 18 de xaneiro, de transparencia e bo goberno. Para tal fin, as partes aceptan

gue o texto do convenio se publique no Portal de Transparencia e Goberno Aberto da
Xunta de Galicia, incluindo os datos identificativos das persoas asinantes.

Undécima. Vixencia

Este convenio entrard en vigor o dia seguinte ao da sua sinatura e terd duracion ata o
remate do curso académico 2016/17, sendo prorrogado automaticamente por cursos
académicos sucesivos, salvo denuncia expresa dunha das partes asinantes e cunha
notificacion a outra de dous meses de antelacién.

Lido o convenio no lugar e data indicados no encabezamento, atdpano conforme, polo que o
asinan en triplicado exemplar.

POLA CONSELLERIA DE CULTURA, POLA FUNDACION MENELA
EDUCACION E ORDENACION

UNIVERSITARIA,

O CONSELLEIRO, O DIRECTOR XERAL,

Roman Rodriguez Gonzalez Cipriano Luis Jiménez Casas



